
«ՄԱՔՍԱՅԻՆ ԿԱՐԳԱՎՈՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔԻ ՆԱԽԱԳԾԻ 

	ՀՀ էկոնոմիկայի նախարարություն
	05.02.2024թ.

	
	01/1785-2021

	«Մաքսային կարգավորման մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առարկություններ և առաջարկություններ չկան։
	                       Ընդունվել է ի գիտություն:


		ՀՀ ֆինանսների նախարարություն
	         03.04.2024թ.

	
	01/2-1/4096-2024




	
«Մաքսային կարգավորման մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առարկություններ և առաջարկություններ չկան։
	
                    Ընդունվել է ի գիտություն:


	ՀՀ արդարադատության նախարարություն
	10.04.2024թ.

	
	13891-2024

	
1. Նախագծի 4-րդ հոդվածով նախատեսվում է «Մաքսային կարգավորման մասին» օրենքի 322-րդ հոդվածը լրացնել նոր 7-րդ մասով, որի համաձայն՝ 
«Մաքսային կանոնների խախտման վերաբերյալ վարույթ հարուցելուց հետո մաքսային մարմնի համապատասխան իրավասություն ունեցող պաշտոնատար անձն  իր տրամադրության տակ համապատասխան վարչական ակտ ընդունելու համար անհրաժեշտ փաստաթղթերն ունենալու, տվյալ գործի հանգամանքները բավարար չափով պարզված լինելու դեպքում գործը քննում է անմիջապես՝ մաքսային կանոնների խախտում թույլ տված անձանց կողմից առարկություն չներկայացվելու պարագայում: Մաքսային կանոնների խախտում թույլ տված անձանց կողմից առարկություն ներկայացվելու պարագայում վարույթն իրականացվում է սույն օրենքով նախատեսված ընդհանուր կարգով»:
Ղեկավարվելով իրավական որոշակիության սահմանադրական սկզբունքի դրույթները՝ անհրաժեշտ է վերանայել և հստակեցնել Նախագծի վերոնշյալ կարգավորումները, քանի որ այդ կարգավորումներից պարզ չի դառնում, թե ինչպես է արձանագրվելու խախտում թույլ տված անձանց կողմից առարկություն չներկայացվելու հանգամանքը և ինչ ընթացակարգով է մաքսային կանոնների խախտման վերաբերյալ գործը քննվելու անմիջապես՝ հաշվի առնելով «Մաքսային կարգավորման մասին» օրենքի 334-րդ հոդվածի կարգավորումները:
2. Նախագծի 5-րդ հոդվածով «Մաքսային կարգավորման մասին» օրենքում լրացվող նոր 325.1 հոդվածի 3-րդ և 4-րդ կետերում սահմանված է հետևյալը՝
«3. Հարկ վճարողի` մաքսային կանոնների խախտում կատարած աշխատակցին ծանուցելու նպատակով սույն հոդվածի 1-ին մասում նշված փաստաթղթերը հարկային մարմնի հաշվետվությունների ներկայացման էլեկտրոնային կառավարման համակարգի՝ հարկ վճարողի անձնական էջում տեղադրելուց հետո եռօրյա ժամկետում հարկ վճարողը պարտավոր է փաստաթղթի օրինակը տրամադրել մաքսային կանոնների խախտում թույլ տված անձին և այն հանձնելու վերաբերյալ տեղեկատվությունը նույն օրը ներկայացնել մաքսային մարմնին:  
4. Հարկ վճարողի` մաքսային կանոնների խախտում կատարած աշխատակիցը համարվում է պատշաճ ծանուցված սույն հոդվածի 1-ին մասում նշված փաստաթղթերը հարկային մարմնի հաշվետվությունների ներկայացման էլեկտրոնային կառավարման համակարգի՝ հարկ վճարողի անձնական էջում տեղադրվելու օրվան հաջորդող երրորդ օրը»:
Վերոգրյալ կարգավորումից պարզ չի դառնում թե ինչ հետևանքներ են առաջացնելու հարկ վճարողի կողմից նշված պարտականությունը չկատարելու դեպքում և արդյոք աշխատակիցը կհամարվի պատշաճ ծանուցված նշված պարտականությունը չկատարելու դեպքում, երբ վերոնշյալ հոդվածի 4-րդ մասի բովանդակությունից փաստորեն ստացվում, որ աշխատակիցը անկախ այն հանգամանքից ստացել է ծանուցումը, թե ոչ, համակարգում տեղադրվելու օրվան հաջորդող 3-րդ օրը համարվում է պատշաճ ծանուցված:
Ուստի գտնում ենք, որ Նախագծի վերոնշյալ կարգավորումները խնդրահարույց են ՀՀ Սահմանադրական դատարանի ՍԴՈ-1529 որոշման համատեքստում, քանի որ նույն որոշմամբ ՀՀ Սահմանադրական դատարանը արձանագրել է, որ «Վարչարարության հիմունքների և վարչական վարույթի մասին» Հայաստանի Հանրապետության օրենքի՝ ծանուցմանը վերաբերող իրավակարգավորումներից հետևում է, որ ծանուցման հանձնումը պետք է կատարվի այնպիսի եղանակով, որը թույլ կտա հաստատել հասցեատիրոջ կողմից ակտն ստանալու կամ օրենքով սահմանված դեպքերում պատշաճ ծանուցված լինելու փաստը, որը արդյունավետ կառուցակարգ է պատշաճ ծանուցման իրականացման համար, այսինքն՝ էական նշանակություն ունի ծանուցումն ստանալու հանգամանքը, այլ ոչ միայն այն ուղարկելու փաստի առկայությունը։ (…) Օրենսգրքի վիճարկվող դրույթով նախատեսված էլեկտրոնային ծանուցման համակարգի կիրառումը՝ առանց ստացման մասին հավաստման, չի կարող գնահատվել որպես արդյունավետ հարկային վարչարարություն: 
Ուստի գտնում ենք, որ Նախագծով անհրաժեշտ է սահմանել այնպիսի իրավակարգավորումներ, որոնց արդյունքում լիովին հնարավոր կլինի բացառել անձի ոչ իրազեկ լինելու հնարավորությունը, քանի որ վերոնշյալ կարգավորման պարագայում ծանուցումը ուղղակիորեն ստանում է ոչ թե աշխատակիցը, այլ հարկ վճարողը:
3. Ղեկավարվելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթներով, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը, անհրաժեշտ է վերանայել Նախագծի 7-րդ հոդվածով նախատեսված Նախագծի ուժի մեջ մտնելու ժամկետը՝ սահմանելով ուժի մեջ մտնելու ավելի ուշ ողջամիտ ժամկետ:
	



1. Ընդունվել է:
Նախագիծը խմբագրվել է:

































2. Ընդունվել է:
Նախագիծը խմբագրվել է: 


































































3. Ընդունվել է:
Նախագիծը խմբագրվել է:

	ՀՀ վարչապետի աշխատակազմի իրավաբանական վարչություն
	27.05.2024թ.

	
	02/16.2/18456-2024

	     Նախագծի 5-րդ հոդվածով լրացվող՝ օրենսգրքի 325.1-ին հոդվածի 6-րդ մասի համաձայն՝ մաքսային կանոնների խախտում կատարած օտարերկրյա ֆիզիկական անձը, որը վարույթի իրականացման ընթացքում գտնվում է ՀՀ-ում, սակայն մաքսային մարմնին տեղեկություն չի ներկայացրել ՀՀ-ում իր բնակության կամ հաշվառման հասցեի մասին, պարտադիր ծանուցման ենթակա փաստաթղթերն ուղարկվում են անձի տրանադրած էլեկտրոնային փոստին և համարվում են ծանուցված փաստաթղթերն ուղարկելու օրվանից:
     Առաջարկվող կարգավորումը խնդրահարույց է Սահմանադրական դատարանի 2020 թվականի մայիսի 12-ի ՍԴՈ–1529 որոշմամբ արտահայտված իրավական դիրքորոշման համատեքստում, ըստ որի՝ «Վարչարարության հիմունքների և վարչական վարույթի մասին» ՀՀ օրենքի՝ ծանուցմանը վերաբերող իրավակարգավորումներից հետևում է, որ ծանուցման հանձնումը պետք է կատարվի այնպիսի եղանակով, որը թույլ կտա հաստատել հասցեատիրոջ կողմից ակտն ստանալու կամ օրենքով սահմանված դեպքերում պատշաճ ծանուցված լինելու փաստը, որը արդյունավետ կառուցակարգ է պատշաճ ծանուցման իրականացման համար, այսինքն՝ էական նշանակություն ունի ծանուցումն ստանալու հանգամանքը, այլ ոչ միայն այն ուղարկելու փաստի առկայությունը։
     Հետևաբար՝ գտնում ենք, որ  օտարերկրյա ֆիզիկական անձանց՝ էլեկտրոնային փոստով պատշաճ ծանուցվելու հանգամանքը պետք է պայմանավորվի ստացման մասին հավաստմամբ։

	                        Ընդունվել է մասնակի:
Հարկ ենք համարում նշել, որ  Սահմանադրական դատարանի 2020 թվականի մայիսի 12-ի թիվ ՍԴՈ-1529 որոշման 4.3-րդ կետի 3-րդ պարբերության համաձայն դատարանը արտահայտել է իրավական դիրքորոշումը, ծանուցման հանձնման էլեկտրոնային եղանակի վերաբերյալ, որը թույլ կտա հաստատել հասցեատիրոջ կողմից ակտն ստանալու կամ օրենքով սահմանված դեպքերում պատշաճ ծանուցված լինելու փաստը, մասնավորապես. «Վարչարարության հիմունքների և վարչական վարույթի մասին» Հայաստանի Հանրապետության օրենքի՝ ծանուցմանը վերաբերող իրավակարգավորումներից հետևում է, որ ծանուցման հանձնումը պետք է կատարվի այնպիսի եղանակով, որը թույլ կտա հաստատել հասցեատիրոջ կողմից ակտն ստանալու կամ օրենքով սահմանված դեպքերում պատշաճ ծանուցված լինելու փաստը, որը արդյունավետ կառուցակարգ է պատշաճ ծանուցման իրականացման համար, այսինքն՝ էական նշանակություն ունի ծանուցումն ստանալու հանգամանքը, այլ ոչ միայն այն ուղարկելու փաստի առկայությունը։ Ընդ որում, հարկ վճարողը պետք է հնարավորություն ունենա «բացելու և ծանոթանալու» ծանուցման բովանդակությանը, և որևէ նշանակություն չունի, թե վերջինս օգտվե՞լ է այդ հնարավորությունից, թե ոչ: Այսինքն՝ պարտադիր ծանուցման ենթակա փաստաթղթերի՝ հարկ վճարողներին էլեկտրոնային եղանակով իրազեկումը կարող է հաստատված լինել միայն այն ժամանակ, երբ փաստաթուղթը ոչ միայն ուղարկվում է հարկ վճարողի կողմից հարկային մարմին ներկայացված էլեկտրոնային փոստի հասցեին, այլ նաև հասնում է այդ հասցեին:
Հարկ ենք համարում նշել, որ նման կարգավորումներ առկա են ՀՀ հարկային օրենսգրքում, մասնավորապես,  օրենսգրքի 4-րդ հոդվածի 1-ին մասի 66-րդ կետի համաձայն՝ հարկ վճարողներին էլեկտրոնային ծանուցում է՝ պարտադիր ծանուցման ենթակա փաստաթղթերի՝ հարկային մարմնի հաշվետվությունների ներկայացման էլեկտրոնային կառավարման համակարգի հարկ վճարողի անձնական էջում տեղադրում, որը հավաստվում է էլեկտրոնային կառավարման համակարգի կողմից:
ՀՀ հարկային  օրենսգրքի 342-րդ հոդվածի 8-րդ մասի 2-րդ կետի համաձայն՝ հարկային ստուգումների դեպքում` ակտի (նախագծի)՝ այն ստորագրելու լիազորություն ունեցող անձի էլեկտրոնային ստորագրությամբ վավերացված կամ տեսաներածված տարբերակը հարկ վճարողին ծանոթացման է ներկայացվում էլեկտրոնային ծանուցման եղանակով: Ակտը (նախագիծը) համարվում է հարկ վճարողին հանձնված հարկային մարմնի հաշվետվությունների ներկայացման էլեկտրոնային կառավարման համակարգի անձնական էջում նշված փաստաթղթերը տեղադրելու օրվանից: Նույն մասով սահմանված կարգով ակտը (նախագիծը) ուժի մեջ է մտնում հարկ վճարողին հանձնված համարվելու օրվան հաջորդող օրվանից:
Ելնելով վերոգրյալիվ Նախագծի 5-րդ հոդվածով լրացվող՝ օրենսգրքի 325.1-ին հոդվածի 6-րդ մասը խմբագրվել է հետևյալ բովանդակությամբ` մաքսային կանոնների խախտում կատարած օտարերկրյա ֆիզիկական անձը, որը վարույթի իրականացման ընթացքում գտնվում է Հայաստանի Հանրապետությունում, սակայն մաքսային մարմնին տեղեկություն չի ներկայացրել Հայաստանի Հանրապետությունում իր բնակության կամ հաշվառման հասցեի մասին, պարտադիր ծանուցման ենթակա փաստաթղթերն ուղարկվում են անձի տրամադրած էլեկտրոնային փոստին, ինչը հավաստվում է էլեկտրոնային կառավարման համակարգի կողմից և համարվում են ծանուցված փաստաթղթերն ուղարկելու երրորդ օրվանից:

	                                                       ՀՀ արդարադատության նախարարություն 
	      02.07.2024թ.

      Նշվածի վերաբերյալ ՀՀ արդարադատության նախարարության կողմից նշվել է, որ այս կարգավորումը նույնպես խնդրահարույց է այն տեսանկյունից,  որ հարկ վճարողի կողմից իր պարտականության ոչ պատշաճ կատարման արդյունքում աշխատակիցը փաստացի ընկնելու է իրավական քաշքշուկի մեջ՝ իրեն վարչական պատասխանատվության ենթարկելու և հետագայում իր գործատուի նկատմամբ  ռեգռեսիվ հայց ներկայացնելու իրավական գործընթացների հետ կապված: Միաժամանակ հարկ է նշել, որ վերոնշյալի արդյունքում փաստացի խախտվում է աշխատակցի վարչական վարույթին մասնակցելու և լսված լինելու իրավունքը, իսկ վերոնշյալ իրավունքը իրացնելու պարագայում, օբյեկտիվորեն հրարավոր է անձը ուղղակի չենթարկվեր վարչական պատասխանատվության:
	Չի ընդունվել
           ՀՀ արդարադատության նախարարության 10․04․2024թ․ թիվ 13891-2024 գրությամբ Նախագծի 5-րդ հոդվածով «Մաքսային կարգավորման մասին» օրենքում լրացվող նոր 325.1 հոդվածի 3-րդ և 4-րդ կետերում սահմանված կարգավորումների կապակցությամբ փորձագիտական եզրակացությամբ ներկայացված դիրքորոշման ընդունման արդյունքում Նախագծի 5-րդ հոդվածով լրացվող 325.1 հոդվածի 3-րդ մասում կատարվել է լրացում՝ լրացնելով «Մաքսային կանոնների խախտում կատարած աշխատակցին սույն մասով նախատեսված փաստաթղթերը չտրամադրելու դեպքում դրա հետևանքով առաջացած իրավական հետևանքների ռիսկը կրում է հարկ վճարողը։» նախադասությունը։ 24․06․2024թ․ ֆինանասատնտեսական նախարարական կոմիտեի նիստի քննարկման արդյունքներով նշված նախադասությունը խմբագրվել է՝ լրացնելով «և այս դեպքում նշանակված վարչական տույժի մասով աշխատակիցը հարկ վճարողի նկատմամբ ձեռք է բերում քաղաքացիաիրավական պահանջի իրավունք» բառերը՝ արդյունքում՝ նշված հոդվածի 3-րդ մասը սահմանվել է հետևյալ ձևակերպմամբ․ «3․ Հարկ վճարողի` մաքսային կանոնների խախտում կատարած աշխատակցին ծանուցելու նպատակով սույն հոդվածի 1-ին մասում նշված փաստաթղթերը հարկային մարմնի հաշվետվությունների ներկայացման էլեկտրոնային կառավարման համակարգի՝ հարկ վճարողի անձնական էջում տեղադրելուց հետո եռօրյա ժամկետում հարկ վճարողը պարտավոր է փաստաթղթի օրինակը տրամադրել մաքսային կանոնների խախտում թույլ տված անձին և այն հանձնելու վերաբերյալ տեղեկատվությունը նույն օրը ներկայացնել մաքսային մարմնին: Մաքսային կանոնների խախտում կատարած աշխատակցին սույն մասով նախատեսված փաստաթղթերը չտրամադրելու դեպքում դրա հետևանքով առաջացած իրավական հետևանքների ռիսկը կրում է հարկ վճարողը և այս դեպքում նշանակված վարչական տույժի մասով աշխատակիցը հարկ վճարողի նկատմամբ ձեռք է բերում քաղաքացիաիրավական պահանջի իրավունք։»:        Հարկ է նկատել, որ Նախագծով սահմանված եղանակով ծանուցումների իրականացման կարգավորումը նախատեսվել է` հաշվի առնելով  մաքսային կանոնների խախտման վերաբերյալ հարուցված վարույթների շրջանակում թղթային եղանակով ծանուցումների իրականացմանը խոչընդոտող և ծանրացնող հանգամանքները՝ կապված անձին իր նկատմամբ հարուցված վարչական վարույթի մասին ծանուցելիս անձի նշած հասցեով ուղարկված ծանուցումները չստացվելու, վերադարձվելու, ինչպես նաև մաքսային մարմնին էլեկտրոնային փոստի հասցե չտրամադրելու հետ։ Ուստի, Նախագծով նախատեսվել է գործատուի միջոցով մաքսային կանոնների խախտում կատարած աշխատակցին ծանուցելու վերաբերյալ կարգավորում: Ընդ որում, Նախագծով նախատեսվել է նաև, որ նշված պարտականությունը գործատուի կողմից չկատարվելու դեպքում դրա հետևանքով առաջացած իրավական հետևանքների ռիսկը կրելու է գործատուն՝ հարկ վճարողը և այս դեպքում նշանակված վարչական տույժի մասով աշխատակիցը հարկ վճարողի նկատմամբ ձեռք է բերելու քաղաքացիաիրավական պահանջի իրավունք։ Հետևաբար, ՀՀ արդարադատության նախարարության դիրքորոշումն առ այն, որ կարգավորումը խնդրահարույց է այն տեսանկյունից,  որ հարկ վճարողի կողմից իր պարտականության ոչ պատշաճ կատարման արդյունքում աշխատակիցը փաստացի ընկնելու է իրավական քաշքշուկի մեջ՝ իրեն վարչական պատասխանատվության ենթարկելու և հետագայում իր գործատուի նկատմամբ  ռեգռեսիվ հայց ներկայացնելու իրավական գործընթացների հետ կապված, միաժամանակ, վերոնշյալի արդյունքում փաստացի խախտվում է աշխատակցի վարչական վարույթին մասնակցելու և լսված լինելու իրավունքը, հիմնավորված չէ, քանի որ Նախագծով նախատեսված կարգավորումը, հակառակը, դյուրինացնելու է վարչական վարույթի գործընթացները։ Նախատեսվող կարգավորման խնդրահարույց լինելու հարցը կարող է քննարկվել՝ լրացուցիչ հիմնավորումներ ներկայացվելու պարագայում: 

